
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
কাশীরাম দাসের বংশপরিচয় ও কালনির্ণয়।
গত জ্যৈষ্ঠমাসে গদাধর দাসের জগন্নাথমঙ্গল নামক একখানি পুথি কিছুদিনের জন্য আমার হাতে আইসে। আমার শ্রদ্ধেয় বন্ধু কুচবিহার কলেজের গণিতাধ্যাপক শ্ৰীযুক্ত উপেন্দ্রনারায়ণ সিংহ ঐ পুথিখানি তঁাহার এক প্ৰতিবেশীর নিকট সংগ্ৰহ করিয়া দেখিতে দিয়া ছিলেন। ঐ প্রতিবেশীর নিবাস আমার স্বগ্রাম জেমো ; মুরশিদাবাদ জেলায় কান্দির অন্তৰ্গত । এই পুথিকে বৰ্ত্তমান প্ৰবন্ধে জেমের পুথি বলিয়া উল্লেখ করিব।
এই পুথি দেখিয়া আমি জানিতে পারি গ্ৰন্থকার গদাধর দাস মহাভারত প্ৰণেতা কাশীরাম দাসের কনিষ্ঠ ভ্ৰাতা । পুথির মধ্যে গদাধর বংশপরিচয় ও গ্ৰন্থরচনারকাল বিস্তুতভাবে নির্দেশ করিয়াছেন ।
আষাঢ় মাসের প্রথমে কলিকাতায় আসিয়া ১৩০, ৬ বৈশাখের সাহিত্য পরিষৎ-পত্রিকা পাইয়া দেখিলাম, পত্রিকায় বিশ্বকোষ কাৰ্য্যালয়ে সংগৃহীত যে পুথির তালিকা প্ৰকাশিত হইয়াছে, তন্মধ্যে এই পুথির উল্লেখ আছে। পত্রিকার ৫৭ পৃষ্ঠে ২৬০ সংখ্যক পুথি গদাধর দাস কৃত “জগৎমঙ্গল’ ও পুর্বোক্ত “জগন্নাথমঙ্গল” অভিন্ন গ্ৰন্থ। গ্রন্থের মধ্যে কোথাও “জগন্নাথমঙ্গল” কোথাও বা সম্ভবতঃ ছন্দের অনুরোধে “জগৎমঙ্গল” এই নামের ব্যবহার আছে। গ্রস্থের বিষয় উৎকালখণ্ডানুসারে জগন্নাথদেবের ইতিবৃত্ত ও মাহাত্ম্য বৰ্ণনা ।
বিশ্বকোষ আফিসের পুথি হইতে যে যে অংশ উদ্ধত হইয়াছে তাহার সহিত জেমোর পুথির তত্তৎ অংশের কোন বিশেষ প্ৰভেদ নাই। এক আধটুকু যা প্ৰভেদ আছে, তাহা লিপিকারের দোষে উৎপন্ন ।
বিশ্বকোষ কাৰ্য্যালয়ের পুথির তারিখ সন ১১৬৫ সাল ২২ শে আষাঢ়, লেখকের নাম অনুপচন্দ্ৰ ঘোষ, সাকিম ঝেঞা, পরগণে বারহাজারী, চৌকি কোতালপুর।
জেমোর পুথির বিবরণ এইরূপ ‘ইতি শ্ৰীস্কন্দপুরাণোক্ত উৎ কালখণ্ডে শ্ৰীজগন্নাথমঙ্গল সংপুর্ণঃ ৷ সন ১২০৯ বারসত্ত নয় সােল তারিখ ২৪ য়াশাঢ় মোকাম মামুদপুর পরগণে নলদী চাকলে ভুসনা ৷ জিলা জাসহর লিখিতং শ্ৰীনবকিশোর সিংহ সাকীম বহুড়ান। পরগণে মোনাহারসাহী জিলা বৰ্দ্ধমান ।”
পুথিখানি অত্যন্ত যত্নের সহিত রক্ষিত থাকায় কোথাও খণ্ডিত ছিন্ন বা অসম্পূর্ণ হয় নাই। পত্ৰ সংখ্যা ১০২ ; প্ৰতি পত্র দুই পৃষ্ঠে লেখা । শ্লোক সংখ্যা আনুমানিক ছয় হাজার।
“ইন্দ্ৰাণী নামেতে গ্ৰাম পূৰ্ব্বাপর স্থিতি। দ্বাদশ তীর্থেতে যথা বৈসে ভাগীরথী ॥ ইত্যাদি।” বহুকালপ্রচলিত বৰ্ণনা হইতে আমরা জানি মহাভারত প্ৰণেতা৷ কাশীরাম দাসের নিবাস
BB BDD KKDBuuD DBu BBtBDDBKDB BBDBSS S LD DiBB BKD DBDBDD DDD অদ্যপি বৰ্ত্তমান। কাশীরাম সম্পূক্ত কেশে পুকুর প্রভৃতির অস্তিত্বও শুনিতে পাওয়া যায়। ] DD DD BDBDDDBS BB DBB BBBBBD S DBDBD BD DDD SS S BDD DDDBB BLB

		 এই পাতা শেষ সম্পাদিত হয়েছে ০৭:১০টার সময়, ৭ ডিসেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

